
KANA FPGHAWDEX TAGHNA

Nilmah xebh gawwi bejn Kana tal-Galilija u s-Santwarju tal-Madonna Ta’ Pinu. Ghax jekk
Kana huwa rahal sinonimu mal-grajja tat-tieg, hekk ukoll dan is-Santwarju huwa l-mekka ta’
hafna gharajjes, mizzewgin friski u familji. Jekk f’Kana sar tieg fejn fost il-mistednin kien
hemm Marija u Gesl, ma tghoddhomx dawk il-koppji li jigu f’dan is-Santwarju ghax jixtiequ
li Marija u Gesu jkunu parti mill-istorja ta’ hajjthom — jixtiequ li Marija u Gesll
jakkumpanjawhom fl-esperjenza tal-imhabba li hija sabiha imma dghajfa. Zgur li f’Kana
kien hemm familji tajbin, imma kien hemm ukoll tieg li, skont kif jirrakkonta San Gwann,
mar hazin ghax nagsilhom l-inbid. Hekk ukoll f’dan is-Santwarju jaslu eluf ta’ koppji u
familji li ghandhom storja sabiha, imma jaslu wkoll ghadd konsiderevoli ta’ koppji u familji
li ghandhom imhabbithom feruta. Dagskemm huma hafna dawk li jigu f’riglejn Marija biex
jirringrazzjaw lil Alla talli ged jghixu l-hajja tal-grazzja tas-sagrament taz-zwieg, hawn ukoll
dawk li jinxtehtu taht il-harsa materna ta’ Marija u, kif sehh f’Kana, huma jitolbuha ghax
f’hajjithom hemm xi haga importanti niegsa.

Min huma dawn il-persuni u familji li ghandi f’qalbi dalghodu? Qed nahseb f’dawk li ged
jikkoabitaw, forsi wkoll ghax is-socjeta taghna taqtghalhom qalbhom miz-zwieg; qed nahseb
f’dawk li huma mizzewga bi zwieg civili biss; hemm dawk li huma separati jew divorzjati —
f’¢irkustanzi bhal dawn jaf ikun hemm partijiet innocenti 1i kellhom jaccettaw is-separazzjoni
jew id-divorzju; ghandi prezenti f’qalbi lil dawk li huma divorzjati u regghu zzewgu; ghandi
f’mohhi lil dawk 1i l-imhabba ssughom biex ji¢celebrawha, imma minhabba n-natura
taghhom ma jistghux igawdu I-beneficcji tal-imhabba c¢celebrata fiz-zwieg bejn mara u ragel.
Din hija lista ta’ individwi u koppji li jigu f’dan is-Santwarju Ta’ Pinu u bil-herqa jitolbu lill-
Madonna biex tidhol ghalihom quddiem Gesu ghax nagsilhom l-inbid. Ahna ma nistghux ma
naghtux kas ta’ din it-tnehida ta’ parti mhix zghira mill-poplu ta’ Alla.

I1-grajja ta’ Kana kif irrakkontata fil-Vangelu tibghat messagg pozittiv u kollu tama anki ghal
dawk il-persuni u koppji li nagsilhom I-inbid. Ir-rakkont ta’ Kana jhabbrilna li waslet is-
siegha tal-fidwa ghal dawk il-koppji li l-imhabba taghhom thassret. Gest ma giex biex
jikkundanna jew jagta’ qalb il-bniedem; imma gie biex jghin, jakkumpanja u jfejjag. Gesu
jrid ikun maghna biex lil dawk li 1-inbid sarilhom hall, tant li ged iqarrsilhom hajjithom,
jerga’ jaghtihom il-possibbilta li jduqu nbid tajjeb.

[I-grajja ta’ Kana tghidilna li l-umanita mhix abbandunata ghax-xewqat taghha u bit-tragedji
taghha. Dak 1i gara f’Kana jghidilna li dawk il-familji li ghandhom il-gwaj ma humiex
mitluga jew minsija, la mill-Madonna u lanqas minn Gestl.

[I-grajja ta’ Kana tghidilna li fejn hemm storja ta’ falliment fiz-zwieg u 1-familja, Alla lest li
jiftah fughom ix-xmara tal-imhabba u 1-mizerikordja.

Bl-ghajnuna ta’ Alla, f’Ottubru li gej il-Papa ser jerga’ jlagqa’ lilna 1-Isqfijiet ghas-Sinodu
dwar il-Familja. Ma nistaghgibx li hafna jafu ftit wisq dwar din il-grajja importanti — mhux
tort taghkom, imma nostra culpa, ghax kien messna smajniekom aktar biex



nipparte¢ipawkom aktar f’din il-grajja ta’ grazzja. Ghaliex illum ukoll dawk il-koppji feruti
ged jigu ghand Marija, irraffigurata mill-Knisja Omm, u jistqarrulha li huma wkoll imxennqa
biex iduqu I-inbid gdid... jixtiequ jiehdu sehem shih mill-hajja tal-komunita Nisranija.

Propju ghaliex ghandu widnejh mal-art, il-Papa Frangisku sema’ din il-karba ta’ hafna u
sejjah dan is-Sinodu. F’dan il-jum solenni ghan-nazzjon taghna, naghmel appell biex titolbu
bla heda halli f’din 1-esperjenza tal-Ispirtu li ser issir ftit xhur ohra, il-Knisja migbura fl-awla
tas-Sinodu tisma’ t-tnehida ta’ dawk li nagashom l-inbid. Illum stess ser nibghat ittra lill-
Qdusija Tieghu 1-Papa u ninfurmah li llum ahna ged niehdu l-impenn li nkomplu nitolbu
ghas-success tas-Sinodu li gej biex minnu johrog messagg pozittiv 1i jimla bit-tama lil min
ma ghandux it-tama.

Jien konvint li f’Kana kien hemm koppji ohra li z-zwieg taghhom marrilhom sew ghax ma
naqsilhomx l-inbid. Ma nahsibx li meta raw lil Gesu jipprovdi l-inbid lil min ma ghandux,
dawn tfixklu, inbarmu jew giethom I-ghira. Ghax xi whud minna ghandhom ftit minn din it-
tendenza! Min ghandu l-inbid, ha jgawdih, imma fl-istess waqt ha jhoss u jbati ma’ min
jixtieq jixrob l-inbid imma s’issa ma jistax. Ahna ghandna rizorsa enormi ta’ dan Il-inbid
ghax gej mill-kustat miftuh ta’ Alla. Il-btieti u l-garar huma mimlija sax-xfar bl-inbid
ifawwar u jbagbag. Ma nhallux din il-medic¢ina tinhela.

Naturalment irridu nogoghdu attenti lil min nafdaw dan l-inbid. Ma nistghux naghtuh lil min
dan l-inbid jista’ jaghmillu d-deni. Niftakru f’dak li jghid San Pawl: li min jixrob minn dan
il-kalci bla ma jkun jixraqlu, ikun jixrob il-kundanna tieghu stess (1 Kor 11:28). Imma min-
naha l-ohra ma ghandniex inkunu dagshekk rigidi fit-tqassim tal-inbid. Fostna hawn min
donnu jrid li dan l-inbid jitgassam bir-razzjon! Il-garar geghdin ifawru u hemm hafna li
huma mixtieqa minn dan l-inbid biex iduqu I-hlewwa u 1-generozita ta’ Alla. Huwa dmir ta’
kulhadd 1i jgharbel lilu nnifsu gabel jixrob dan l-inbid, imma ma nistghu ngharblu lil hadd.
Ghax fuq kollox 1-gharbiel taghna hafna ifjen minn dak ta’ Alla.

Bhala Knisja ahna nerfghu fuq spallejna d-dmir sagrosant li ma nbieghdu lil hadd li qed
jitkarrab biex jixrob dan l-inbid. Ma nibzghux nilgghu aktar mistiedna li propju ghax
xammew il-fwieha tal-inbid gdid li ged jaghtina Kristu, ged jistagsu ghalih. Hekk il-glorja ta’
Alla tidher f’kull familja taghna.



